
				JUSTIZIA ADMINISTRAZIOA

				GETXOKO LEHEN AUZIALDIKO ETA INSTRUKZIOKO 2 ZENBAKIKO ZUZENEKO LAGUNTZA EMATEKO UNITATE PROZESALA

				885

				EDIKTUA, ezkontzaz kanpoko seme-alabentzako neurrietarako adostasun gabeko 400/2013 prozeduraren ondoriozkoa.

				JAKINARAZPEN-ZEDULA

				Nik, Maria Carmen Fernandez Gonzalez andreak, Getxoko Lehen Auzialdiko eta Instrukzioko 2 zenbakiko Zuzeneko Laguntza emateko Unitate Prozesaleko Justizia Administrazioaren letradua naizen aldetik, honen fede ematen dut:

				Getxoko Lehen Auzialdiko 2 zenbakiko Epaitegian ezkontzaz kanpoko seme-alabentzako neurriei buruzko adostasun gabeko 400/2013 prozedura bideratu da, Carmen Rosa Vasquez Nuñez andreak eskatuta, eta prozedura horretan, 2019ko abenduaren hamaikan, epaia eman du epaitegi honetako M.ª Luisa Bayarri Marti magistratuak.

				Galo Arturo Garcia demandatuaren egungo bizilekua ezezaguna denez, ebazpena Euskal Herriko Agintaritzaren Aldizkarian ediktu bidez jakinaraztea erabaki da, Prozedura Zibilaren 1/2000 Legearen 156.4 eta 164 artikuluetan xedatutakoaren arabera.

				Jakinarazten den ebazpenaren testu osoa interesdunaren eskura dago epaitegi honetako bulego judizialean.

				Ebazpen horren aurka, demandatu auzi-iheslariak apelazio-errekurtsoa aurkez dezake epaitegi honetan, hogei egun balioduneko epean.

				Eta Galo Arturo Garcia demandatuari legez ezarritako moduan jakinarazteko, ediktu hau eman eta sinatzen dut Getxon, bi mila eta hemeretziko abenduaren hamazortzian, Euskal Herriko Agintaritzaren Aldizkarian argitara dadin.

				JUSTIZIA ADMINISTRAZIOAREN LETRADUA.

